
VIERNES, 1 DE AGOSTO DE 2025  I elCorreoGallego   I  Especial  I  21 

Val do Dubra, un concello que no seu 
momento sufriu unha notable emigra-
ción ao estranxeiro deixando importan-
tes espazos baleiros, prepárase para ce-
lebrar un ano máis a súa tradicional Fes-
ta do Emigrante. 

Hoxe, esa realidade cambiou, pois Val 
do Dubra está a recibir unha crecente in-
migración que contribúe a recuperar eses 
ocos, renovando a vida social e cultural da 
localidade. Esta festa reflicte a esencia da 
comunidade, sempre ligada á migración, 

e aposta pola acollida, a convivencia e o 
orgullo de identidade. 

O Concello de Val do Dubra celebra 
outra edición da súa tradicional Festa do 
Emigrante, que anima a veciños e visi-
tantes a participar en diferentes activida-
des para todos os públicos desde onte 
e ata mañá sábado. 

Onte comezaron os festexos coa 
Festa da Cervexa e os espectáculos 
dos grupos Leite con Jalletas, Dous Ho-
mes e Un Terzo e DJ Mr. Vieito. 

Hoxe, a partir das 13.00 horas, terá 
lugar o acto oficial de inicio das festas 

coa agrupación local Regueifa, fronte á 
Casa do Concello. Ás 16.30 horas co-
mezará un dos pratos fortes: o Jran 
Prix, un xogo de probas no que partici-
pan case 250 persoas distribuídas en 
18 peñas, fomentando o espírito de 

grupo, a continuidade xeracional e o 
apego ao territorio. Xa pola noite, a mú-
sica correrá a cargo das orquestras 
Charleston, Origen e Disco EME Music. 

O sábado arrancará cun torneo de 
petanca, que conta coa participación 
de xogadores de todos os niveis e ida-
des, e o pasarrúas da charanga A San-
ta Compaña. Ás 13.00 horas celebrara-
se a tradicional sardiñada popular no 
Campo da Feira, acompañada dun pa-
sarrúas previo e a final do torneo de pe-
tanca organizado polo Clube de Petan-
ca Val do Dubra. 

Xa pola tarde, haberá torneo de xa-
drez aberto a persoas non federadas, o 
espectáculo de maxia Maxia entre liñas 
con Dani García, e ás 19.00 horas dará 
comezo o Torneo de Fútbol do Emi-
grante, que nesta edición contará cun-
ha visita moi especial: Donato, ex xoga-
dor do Deportivo da Coruña e exemplo 
de emigrante que fixo de Galicia o seu 
fogar. O encontro enfrontará á S.D. Du-
bra co R.C. Deportivo da Coruña na súa 
categoría xuvenil de división de honra. 

A festa pechará pola noite coa ac-
tuación da orquestra Finisterre, seguida 
do concerto do grupo Monoulious 
DOP, que introduce música en galego e 
de autor, e rematará cunha gran cele-
bración co DJ Marcos Magán.

A Festa do 
Emigrante chega 
con actividades para 
todos os públicos
Val do Dubra énchese de música, maxia  
e deporte do 31 de xullo ao 2 de agosto

En Val do Dubra viven 
214 inmigrantes 
procedentes de 
diferentes países

CEDIDA

O alcalde de Val do Dubra, 1º pola esquerda, e a concelleira de Cultura, 1ª pola derei-
ta, na presentación da Festa do Emigrante.

MARIO FAJARDO

As Festas do Emigrante de Val do Du-
bra, que se celebran dende hai uns 40 
anos, son un dos eventos máis signifi-
cativos do concello. O tenente de alcal-
de dubrés, Antonio Negreira, destaca 
que «son festas de acollida, de reencon-
tro de falar de futuro», especialmente 
nun concello que sufriu unha importan-
te migración nos últimos anos. «Agora 
somos un concello que está recibindo 
xente de outros países que veñen suplir 

esa perda de poboación», explica. 
A colaboración da hostalería e do 

comercio local é fundamental para o 
éxito destas celebracións. Negreira afir-
ma que «estamos satisfeitos coa cola-
boración, para eles tamén é unha opor-
tunidade de vender os seus produtos e 
mostrarse a un sector de xente da con-
torna». Así, as festas convértense nun 
motor de promoción do concello e das 
súas potencialidades. 

O programa inclúe verbenas e or-
questras, pero o tenente alcalde su-

bliña a importancia do acto inaugural: 
«Fálase con xente que retorna, que 
explica por que volveu a Val do Du-
bra; é un acto moi simbólico, pero ta-
mén de realidade deste momento». 
Para el, este acto «dálle contexto a 
unha festa como esta, que ten un tí-
tulo tan importante como a Festa do 
Emigrante». 

En canto á organización, Negreira 
pon en valor o esforzo do concello e 
do persoal: «A concelleira de Cultura, 
Celsa Oreiro, está facendo un gran 

esforzo» e, aínda que ás veces é ne-
cesario recorrer a servizos externos, 
«a maioría do traballo faise desde o 
departamento municipal de Cultura e 
cos traballadores dos que dispón o 
Concello». Tamén destaca o apoio 
desinteresado de Protección Civil. 

Val do Dubra conta con importan-
tes recursos naturais e patrimoniais 
que cada ano atraen máis visitantes, 
como a Pedra do Home, o Castelo 
de Portomeiro, o miradoiro do Picoto 
de Rial ou a fervenza do Rexedoiro. 
Negreira pon en valor esta contorna e 
amósase optimista: «Cada vez hai 
máis xente que visita o Val do Dubra 
e quen pasa por aquí queda impreg-
nado polas características naturais». 

Por último, asegura que «a festa 
do emigrante vai seguir sendo un re-
ferente» e que o seu obxectivo é im-
plicar «a todos os sectores da po-
boación, aos novos, aos maiores, 
aos que están fóra...». Afirma con 
convicción que, aínda que cambien 
as formas, «a festa terá mil primave-
ras máis».

Antonio Negreira, tenente de alcalde.

Mil primaveras máis para unha 
festa que pon a mirada no futuro

Redacción


